Legebiltzarreko Erregelamenduko 114.1 artikuluan ezarritakoa betez, agintzen dut Nafarroako Parlamentuko Aldizkari Ofizialean argitara dadin Alberto Catalán Higueras jaunak egindako galderaren erantzuna, Foru Diputazioak emana, Bigarren Hezkuntzako eta Lanbide Heziketako oposiziogileen merezimenduen balorazioa egiteko batzordeetako kideak izendatzeko irizpideei buruzkoa. Galdera 2018ko ekainaren 15eko 84. Nafarroako Parlamentuko Aldizkari Ofizialean argitaratu zen.

ERANTZUNA
Unión del Pueblo Navarro talde parlamentarioari (UPN) atxikitako foru parlamentari Alberto Catalán Higueras jaunak idatziz erantzuteko galdera egin du (9-18/PES-00138). Hauxe da Nafarroako Hezkuntzako kontseilariaren erantzuna:
Deialdiko zazpigarren oinarriaren 11.3 apartatuak ezartzen duenari jarraituz, Balorazio Batzordeko kideak Epaimahai Koordinatzaileak proposatu zituen irakasleen kidegoetako funtzionarioen artetik, salbuespen batekin: batzordekide bat unibertsitateaz kanpoko irakasleen Langileen Batzordeak proposatu zuen, orduan ere deialdian ezarritakoari jarraituz.
Epaimahai Koordinatzaileak proposatu zituenei dagokienez, bi kasutan kontuan hartu da baremazioetan eta oposizioetan zeukaten esperientzia; beste hirutan, berriz, deituraren araberako hurrenkeran epaimahaietan egon beharko zuten pertsonei deitu zaie, eta Balorazio Batzordean parte hartzeko aukera eskaini zaie. Pertsona horiek hautatu ziren haiei buruz Epaimahai Koordinatzaileak zeuzkan erreferentziengatik.

